
বন্ধুবৰ প্ৰয়াত উমেশ বৈশ্যৰ সোঁৱৰণত





ৰিজু হাজৰিকা





আমবাৰী তিনিআলি, গুৱাহাটী




 প্ৰয়াত উমেশ বৈশ্য এজন বহুগুণৰ অধিকাৰী লোক আছিল। সাহিত্য,
সংগীত দুয়োটা কলাৰ ওপৰত তেওঁ আছিল অসাধাৰণ প্ৰতিভা। সাহিত্য
সংগীতৰ আছিল এজন পৰিশ্ৰমী সাধক। আমি দুয়ো একেলগে গৰ্ডন হাইস্কুলত
পঢ়িছিলো। বৈশ্যই ১৯৫৯ চনত গৰ্ডনৰ পৰা মেট্ৰিক পাছ কৰিছিলে, মই পাছ
কৰিছিলো ১৯৫৬ চনত। বয়সৰ তফাৎ তিনি বছৰৰ। তেওঁ নলবাৰীৰ ওচৰৰ
বালিলেছা মজলীয়া স্কুলৰ পৰা এম. ভি. পাছ কৰি, দেবীৰাম হাইস্কুলত
কেইমাহমান পঢ়ি আকৌ গৰ্ডন স্কুলত পঢ়ি মেট্ৰিক পাছ কৰে। তাৰ পিছত
ক্ৰমে আই. এছচি, বি.এ., এম.এ., বি.টি. পাছ কৰি শিক্ষাকাল অন্ত কৰে আৰু
এজন শিক্ষিত নাগৰিক হিচাপে সমাজত প্ৰতিষ্ঠিত হয়।


	বৈশ্যৰ চাকৰি জীৱনো বৰ সংঘাতপূৰ্ণ, কষ্টকৰ আছিল। অৰ্থাৎ তেওঁ


অধ্যয়ন আৰু জীৱিকাৰ নিমিত্তেই আই এছ চি পৰীক্ষা দিয়েই বৰিদতৰা
হাইস্কুলত শিক্ষকতা কৰিছিল। প্ৰবেশিকা পৰীক্ষা পাছ কৰাৰ পিছত তেওঁ
আন এখন বালিলেছা কালীমন্দিৰ হাইস্কুলত শিক্ষকতা কৰিছিল। গোটেই
জীৱনটোৱেই শিক্ষকতা কৰিছিল। কি যে বিচিত্ৰ শিক্ষকতাৰ জীৱন! ক্ৰমে
ক্ৰমে আগবাঢ়ি গৈ আছিল। ইয়াৰ পিছত ক্ৰমে বানেকুছি হাইস্কুল, বিষ্ণুৰাম
মেধি হাইস্কুল, পানীগাঁও মিলন হাইস্কুল, গুৱাহাটীৰ ডনবস্কো হাইস্কুল, আৰ্য্য
বিদ্যাপীঠ উচ্চতৰ মাধ্যমিক বিদ্যালয়, বাণীকান্ত সোঁৱৰণী ছোৱালী হাইস্কুল
আদিত শিক্ষকতা কৰিছিল। ইয়াৰ পিছত বাণীকান্ত সোঁৱৰণী হাইস্কুলখন উচ্চতৰ
মাধ্যমিক বিদ্যালয়লৈ উন্নীত হোৱাত তাত বিষয় শিক্ষক হিচাপে নিযুক্ত হয়।
তাৰ পিছত ক্ৰমে সেই স্কুলৰে উপাধ্যক্ষ আৰু অধ্যক্ষ পদলৈ উন্নীত হয়।
ইয়াতে বৈশ্যৰ সাহস, ধৈৰ্য আৰু বুদ্ধিমত্তাৰ পৰিচয় পোৱা যায়।


	ইমানবোৰ দায়িত্ব গ্ৰহণৰ পিছতো তেওঁৰ সাহিত্য, সংগীতৰ প্ৰতি কিমান


যে ধাউতি আছিল তাৰ তুলনা নাই। সংগীতৰ জগততো তেওঁৰ পদক্ষেপ

		 এই পৃষ্ঠাটো শেষবাৰৰ কাৰণে ৩০ আগষ্ট ২০২১ তাৰিখে ২৩:৫৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

